EDITORIAL

O crecente grado de esixencia que nos anima na procura de converter a revista QUINTANA nun
referente cientifico do mais alto nivel levounos, a partir do presente niumero, a tomar duas decisions
que consideramos importantes: por unha parte esixir a todos os autores a firma dunha declaracién de
orixinalidade que faga constar que non existe posibilidade algunha de plaxio na sua investigacion; e,
por outra, adherirnos & Declaracion DORA do ano 2012, en relacion coa actual situacion de aplicacion
de indices de impacto para avaliar a investigacion, basicamente porque estamos de acordo co principio
de que todo estudo de caracter cientifico debe valorarse polo interese e os méritos que postan os
seus contidos, antes que pola posicion ou lugar que tenan nos diferentes rankings as revistas onde
se publique. Asi pois, tratase con iso de ser fieis e coherentes coa razon basica de toda investigacion,
que debe atender fundamental e prioritariamente as suas achegas, novidades e resultados e non ao
contedor que a acolla.

Dito isto, o numero 17 de QUINTANA aborda esta vez o Tema monografico titulado Muros per-
meables: patrimonio, identidade e interculturalidade, onde se analizan o concepto da arte mudéxar
desde a autorizada opinion de Gonzalo Borras Gualis, novas lecturas sobre a Liberdade conducindo
ao pobo de Eugéne Delacroix realizadas por Manuel Nunez Rodriguez, a dualidade e confrontacion
existente nas fabricas e historia da mezquita-catedral de Cordoba sequndo a vision de Michele Lam-
prakos, o estudo dos xardins da zona media de Caceres abordado por M? del Mar Lozano Bartolozzi,
as novas propostas que cambian de xeito radical a idea de arte no espazo urbano que son estudadas
por M? Luisa Sobrino Manzanares, ou o “poliedro cinematografico” que pode apreciarse nalgunhas
realizacidns do século XX e que é abordado por Luis Hueso Montdn.

Xa no apartado de Colaboracions, sempre mais heteroxéneo, cabe mencionar os estudos de Miguel
Angel Aramburu-Zabala sobre a capela de Santiago na catedral de Santander, de Francisco Dinis Diaz
sobre o proxecto de Sixto lllescas para o concurso de ensanche da Corufia de 1940, de Fatima Diez
Platas sobre as edicions ilustradas das obras de Ovidio na Biblioteca Xeral da Universidade de Santiago,
de José Julio Garcia Arranz sobre o programa xeroglifico na igrexa de Nossa Senhora do Terco, en
Barcelos (Portugal), a analise realizada por Marina Aurora Garzén Fernandez sobre a portada destruida
da igrexa de San Vicente de Frias, hoxe en Nova lorque, ou o de Javier Gomez Darriba sobre a nova
cabeceira da catedral de Mondonedo, obra do mestre trasmerano Pedro de Morlote. A estes sumanse
moitos outros de moi diferentes contidos: o estudo de Javier Luri sobre a evolucion do espectador
como turista da imaxe no século XIX, a analise de Magdalena Merlos sobre as representacions plasticas
e escritas de Aranjuez, a investigacion levada a cabo por Xosé Nogueira Otero sobre o filme “Oviedo
Express”, do director cinematografico Gonzalo Suérez, asi como a anélise de Ana Pérez Varela sobre
a prateria civil compostelana no transito do século XIX ao XX, os estudos conxuntos de Miguel Anxo
Rodriguez Gonzalez e lago Lestegas sobre a xentrificacion en Lisboa, de José Carlos Sanchez-Pardo,
Javier Castifieiras e Jorge Sanjurjo-Sanchez sobre a igrexa de San Martifio de Mondoredo, ou o de
Cristina Tuimil sobre o claustro gdtico de Santa Maria de Sasamoén, ao que se une, xa para finalizar, a
achega de Teresa Leonor M. Vale sobre o prateiro e broncista dezaoitesco Antonio Vendetti.

Escritos sobre... rescata esta vez o discurso inaugural lido na Universidade de Santiago de Com-
postela polo pintor José Maria Fenollera Ibanez na apertura do curso 1889 a 1890, que é analizado
por Juan Manuel Monterroso Montero. Feitos e tendencias da conta, @ sta vez, sobre a exposicion
de Antoni Muntadas, comentada por Miguel Anxo Rodriguez Gonzélez, e sobre a crise vivida re-
centemente polo MARCO de Vigo, que é analizada por Antén Patifio. Non faltan, como é habitual,
diversas resefias sobre publicacions que tefien que ver co amplo campo da Historia da Arte e que

foron realizadas polo noso equipo de colaboradores. Por consequinte, so resta para concluir o noso
editorial agradecer a participacion de todos aqueles que contribuiron & edicion deste nimero: aos
secretarios Jesus A. Sanchez Garcia e Julio Vazquez Castro, pola sua entregada dedicacion e eficacia
operativa, aos consellos de redaccion e cientifico pola sua xenerosa axuda, tamén a todos aqueles
que colaboraron na avaliacion dos distintos artigos e, obviamente, a Juan Luis Blanco Valdés e a José
Enrique Quintans Miguez, do Servizo de Publicaciéns da USC, polo apoio e a cobertura que sempre
nos proporcionaron asi como polo esforzo que, constame, realizan continuamente para darlle a revista
a maxima difusion e visibilidade. A todos, pois, 0 meu agradecemento.

Alfredo Vigo Trasancos
Director de QUINTANA

